
Jorgė balios 

Par Jorgėnės bus jau balios,  

Svetius sovadėna pri savės, 

Jorgis alaus negailies, 

Gerklės prasėplautė galies. 

Jorgis šlipsa pasėrėša, 

Vėina kuojė ka ėr klėša, 

Svetius jau prijiminie, 

Aple anus šuokinie. 

Gaspadėnė, sokės gretā, 

Če ne dīva, če ne žertā, 

Jok ne jautē sogīliava, 

Če svetelē sovažiava. 

Biek ī svėrna, nešk arielkas! 

Nešk šėn sūri ont torielkas, 

Ne tik sūri, da kėlbesa, 

Zars ožgrajīs balabesa! 

Svetius gėrdė, ė pats gierė. 

Jorgis jau nebeėštvierė, 

Nieks nežėna, – ni šeimīna, 

Ka ons gol jau ont porvīna. 

Sosieds, beidams pru pat šali 

Klausė: – kas tau tēp padarė? 

Bėnė genīs tau ėkėrta,  

Ka galvelė nebie tvėrta? 

Jorgis akis krapštėniejė, 

Tarsi smėltiu prėdolkiejė. 

Žuodė jau nebėpasaka, 

Gol apėntās šalėp taka. 

Vuot bova balios – vėsė gėrtė, 

Nieks nebžėn, kap ėšsėskėrstė. 

Kas – kap nomėi beparvīka, 

A, patruopīt bepavīka. 

 


